
КОМИ РЕСПУБЛИКАЛӦН ОЛАНПАС


«Коми Республика мутасын культура наследие объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын мог йылысь» Коми Республикаса Оланпасӧ вежсьӧмъяс пыртӧм йылысь


Примитӧма Коми Республикаса
Каналан Сӧветӧн					2015 вося йирым тӧлысь 22 лун 


1 статья. Пыртны «Коми Республика мутасын культура наследие объектъяс (история да культура памятникъяс) видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын ӧткымын мог йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2004, 10 №, 3472 ст., 2006, 12 №, 4648 ст., 2007, 12 №, 5343 ст., 2008, 9 №, 408 ст., 2009, 11 №, 176 ст., 2012, 51 №, 1156 ст., 2013, 11 №, 221 ст., 2014, 27 №, 532 ст.) татшӧм вежсьӧмъяс: 
1. 1 статьяын «Коми Республикаса министерствояс да олӧмӧ пӧртысь власьт мукӧд орган, кутшӧмъясӧс уполномочитӧмаӧсь урчитан пӧрадокын Коми Республикаса Веськӧдлан котырӧн культура наследие объектъяс дӧзьӧритан юкӧнын (водзӧ — культура наследие объектъяс дӧзьӧритан юкӧнын уполномочитӧм орган)»  вежны «Коми Республикаса олӧмӧ пӧртысь власьт органъяс, кутшӧмъясӧс уполномочитӧмаӧсь культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын, кутшӧмъяслы абу сетӧмаӧсь Федеральнӧй оланпасӧн урчиттӧм функцияяс (водзӧ — культура наследие объектъяс дӧзьӧритан дінму орган)». 

2. 2 статьяын:
1) 11 пункт гижны тадзи:
"11) Россия Федерацияса Веськӧдлан котырӧ Россия Федерацияса Президентлӧн нормативнӧй инӧда акт бала либӧ Россия Федерацияса Веськӧдлан котырлӧн нормативнӧй инӧда акт бала серти отзыв сетӧм,  кутшӧм серти культура наследие объектъяс видзан, наӧн вӧдитчан,  паськыда тӧдмӧдан да канмуӧн дӧзьӧритан юкӧнын олӧмӧ пӧртысь власьт федеральнӧй органъяслысь уджмогъяс збыльмӧдӧмыс сетсьӧ  пӧрадокын, мый урчитӧма «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпасӧн;";
2) 3 – 6 пунктъяс гижны тадзи:
"3) культура наследие объектъяслы, кутшӧмъяслӧн абу бур серпасыс, кодъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кӧртымысь кокньӧдӧмӧн мынтысьӧм урчитан пӧрадок индӧм; 
4) объектлысь, кутшӧмлӧн эм культура наследие объектлы лӧсялана пасъяс, историко-культурнӧй дон индӧм кузя удж котыртан пӧрадок урчитӧм;
[bookmark: __DdeLink__449_84835108]5) культура наследие объектъяс дӧзьӧритан зона мудор, сы лыдын ӧтувъя дӧзьӧритан зона, стрӧитчӧмӧн да овмӧс нуӧдӧмӧн веськӧдлан ӧтувъя зона да вӧр-ва ландшафт дӧзьӧритан ӧтувъя зона мудоръяс (водзӧ — культура наследие объектъяс дӧзьӧритан ӧтувтӧм зона) (Россия Федерацияса войтырлӧн торъя дона культура наследие объектъяслӧн да Ставмирса наследие лыддьӧгӧ пыртӧм культура наследие объектъяслӧн дӧзьӧритан зонаяслӧн мудоръяс кындзи), дінму тӧдчанлуна культура наследие объектъяс да меставывса (муниципальнӧй) тӧдчанлуна культура наследие объектъяс серти культура наследие объектъяс дӧзьӧритан зона проектъяс либӧ культура наследие объектъяс дӧзьӧритан ӧтувтӧм зона проект подув вылын тайӧ зоналӧн мутас мудоръясын муясӧн вӧдитчан торъя режимъяс да кар стрӧитан уджаланартъяс дорӧ корӧмъяс вынсьӧдан пӧрадок урчитӧм;
6) культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын Россия Федерацияса Веськӧдлан котырӧн уполномочитӧм олӧмӧ пӧртысь власьт федеральнӧй органкӧд (водзӧ — культура наследие объектъяс дӧзьӧритан федеральнӧй орган) сӧгласуйтӧмӧн культура наследие объектъяс дӧзьӧритан зона мудор, сы лыдын культура наследие объектъяс дӧзьӧритан ӧтувтӧм зона мудор (Россия Федерацияса войтырлӧн торъя дона культура наследие объектъяс да Ставмирса наследие лыддьӧгӧ пыртӧм культура наследие объектъяс дӧзьӧритан зонаяслӧн мудоръяс кындзи), федеральнӧй тӧдчанлуна культура наследие объектъяс серти культура наследие объектъяс дӧзьӧритан зона проектъяс либӧ культура наследие объектъяс дӧзьӧритан ӧтувтӧм зона проект подув вылын тайӧ зонаяслӧн мутас мудоръясын муясӧн вӧдитчан торъя режимъяс да кар стрӧитан уджаланартъяс дорӧ корӧмъяс вынсьӧдӧм;";
3) 62 пункт гижны тадзи:
«62) дінму тӧдчанлуна культура наследие объектсӧ тшыкӧдӧмысь, жугӧдӧмысь либӧ бырӧдӧмысь, дінму тӧдчанлуна культура наследие объектсӧ оланпаслы лӧсявтӧг мӧдлаӧ вештӧмысь, дінму тӧдчанлуна культура наследие объектлы лёктор вӧчӧмысь да дінму тӧдчанлуна культура наследие объектлысь дӧзьӧритантор вежӧмӧ вайӧдан вӧчӧмъясысь кывкутӧм урчитӧм;».
3. 21 статьяын:
1) 1 пунктын «олӧмӧ пӧртысь власьт федеральнӧй органкӧд сёрнитчӧм серти, коді культура да историко-культура наследие юкӧнын збыльмӧдӧ канму политика да ладмӧдӧ нормативнӧй инӧда удж» кывъяс киритны;
2) 2 пунктын «олӧмӧ пӧртысь власьт федеральнӧй органкӧд сёрнитчӧм серти, коді культура да историко-культура наследие юкӧнын збыльмӧдӧ канму политика да ладмӧдӧ нормативнӧй инӧда удж» кывъяс киритны;
3) 3 пункт гижны тадзи:
"3) федеральнӧй оланпасъяс да Россия Федерацияса мукӧд нормативнӧй инӧда акт, а сідзжӧ Федеральнӧй оланпаслӧн 91 статьялӧн 6, 10 пунктъясӧн урчитӧм нормативнӧй инӧда актъяс серти культура наследие объектъяс кузя (культура наследие торъя объектъяс кындзи, кутшӧмъяслӧн лыддьӧгыс урчитсьӧ Россия Федерацияса Веськӧдлан котырӧн) Россия Федерацияӧн сетӧм татшӧм уджмогъяс збыльмӧдан удж котыртӧм:   
а) федеральнӧй тӧдчанлуна культура наследие объектъяс Федеральнӧй оланпаслӧн 33 статья серти канмуӧн дӧзьӧритӧм, кытчӧ пырӧ: 
культура наследие объект пасъяса объектъясӧс канму учётӧ босьтӧм, сы лыдын эрдӧдӧм культура наследие объектъяс лыддьӧгӧ объект пыртӧм йылысь либӧ эрдӧдӧм культура наследие объект лыддьӧгӧ объект пыртӧмын ӧткажитӧм йылысь помшуӧм примитӧм, эрдӧдӧм культура наследие объектъяс лыддьӧг дасьтӧм да нуӧдӧм, Россия Федерацияса войтырлӧн культура наследие объектъяс (история да культура памятникъяс) серти ӧтувъя канму реестр дасьтӧм (водзӧ - реестр) (реестр нуӧдӧмысь кындзи);
историко-культурнӧй канму экспертиза (водзӧ - историко-культурнӧй экспертиза) котыртӧм да нуӧдӧм (культура наследие объектъяс дӧзьӧритан федеральнӧй органлысь уджмогъяс збыльмӧдӧм вылӧ колана юкӧнын историко-культурнӧй канму экспертиза котыртӧмысь да нуӧдӧмысь кындзи); 
культура наследие объектъяс дӧзьӧритан федеральнӧй органлысь уджмогъяс збыльмӧдӧм вылӧ колана туялӧмъяс котыртӧм;
	культура наследие объект серти корӧмъясӧн, кутшӧмъясӧс лӧсьӧдӧмаӧсь Федеральнӧй оланпас серти, культура наследие объект вылӧ эмбуралан инӧд либӧ мукӧд вещнӧй инӧд дзескӧдӧм (сьӧктӧдӧм) урчитӧм;
Федеральнӧй оланпасӧн урчитӧм случайясын да пӧрадокын культура наследие объектъяс дӧзьӧритан зона балаяс дасьтӧм, сӧгласуйтӧм да вынсьӧдӧм (федеральнӧй тӧдчанлуна культура наследие объектъяс видзан зона балаяс сӧгласуйтӧмысь да федеральнӧй тӧдчанлуна нималанін мутас мудоръясын кар стрӧитан уджаланартъяс дорӧ корӧмъяс урчитӧмысь кындзи), а сідзжӧ муяс сетӧм да налысь инӧда режим вежӧм йылысь  олӧмӧ пӧртысь власьт федеральнӧй органъяслысь, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь помшуӧмъяс сӧгласуйтӧм;  
нималанін мутас мудоръясын удж збыльмӧдӧм дорӧ корӧмъяс, нималанін мутас мудоръясын кар стрӧитан уджаланартъяс дорӧ корӧмъяс урчитӧм; 
му участокӧн, кутшӧмлӧн мудоръясын эм археологическӧй наследие объект, вӧдитчан торъя режим урчитӧм; 
культура наследие объект видзӧм могысь уджъяс нуӧдӧм вылӧ колана проектнӧй документация сӧгласуйтӧм;
Федеральнӧй оланпасӧн урчитӧм случайясын да пӧрадокын культура наследие объектъяс, кутшӧмъясӧс пыртӧма реестрӧ, эрдӧдӧм культура наследие объектъяс либӧ культура наследие объект пасъяса объектъяс видзӧм сэк, кор нуӧдӧны корсьысян, проектнӧй, стрӧитан, овмӧс нуӧдан уджъяс, кутшӧмъясӧс индӧмаӧсь Федеральнӧй оланпаслӧн 30 статьяын, вӧрӧн вӧдитчӧм серти уджъяс да мукӧд удж нуӧдӧм;
реестрӧ пыртӧм культура наследие объектлысь дӧзьӧритантор да татшӧм объект мутаслысь мудоръяс урчитӧм; 
культура наследие объектъяс вылын юӧртан гижӧдъяс да пасйӧдъяс индӧм;
Федеральнӧй оланпасӧн урчитӧм случайясын да пӧрадокын культура наследие объект видзӧм серти уджъяс нуӧдӧм вылӧ могъяс да  культура наследие объект видзӧм серти уджъяс нуӧдӧм вылӧ разрешение сетӧм (археологическӧй наследие объектъяс эрдӧдӧм да туялӧм серти уджъяс нуӧдӧм вылӧ разрешениеяс (восьса листъяс) сетӧм кындзи);  
культура наследие объект видзӧм серти уджъяс нуӧдӧм йылысь отчётнӧй документация вынсьӧдӧм;
ӧтчыдысь вит вонас культура наследие объектъяслысь, кутшӧмъяс пыртӧмаӧсь реестрӧ, серпассӧ видлалӧм да фотофиксируйтӧм сы могысь, медым найӧс видзӧм вылӧ урчитны мероприятиеяс;   
реестрӧ пыртӧм культура наследие объектъяссӧ, эрдӧдӧ культура наследие объектъяссӧ канмуӧн дӧзьӧритан мукӧд мероприятие, кутшӧмъясӧс нуӧдӧмыс Федеральнӧй оланпасӧн да тайӧ Оланпасӧн пыртӧма культура наследие объектъяс дӧзьӧритан лӧсялана органъяслӧн уджмогъясӧ; 
б) культура наследие объектъяс дӧзьӧритан юкӧнын канмусянь федеральнӧй дӧзьӧр;";
4) 4 пунктса медводдза абзацын «олӧмӧ пӧртысь власьт федеральнӧй орган, кутшӧмлӧн могыс контролируйтны да дӧзьӧритны йӧзӧс юӧртӧмын да дӧзьӧритны культура наследие” кывъяс вежны “культура наследие объектъяс дӧзьӧритан федеральнӧй орган” кывъясӧн.
4. 3 статья гижны тадзи:
"3 статья. Коми Республикаса Веськӧдлан котырлӧн культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын уджмогъяс 
1. Коми Республикаса Веськӧдлан котырлӧн культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын уджмогъясӧн лоӧны: 
1) Коми Республика мутасын меститчӧм культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын канму политика збыльмӧдӧм; 
2) Коми Республика эмбурӧ пырысь культура наследие объектъяс видзӧм, наӧн вӧдитчӧм да паськыда тӧдмӧдӧм; 
3) культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын Коми Республикаса канму уджтасъяс лӧсьӧдӧм, вынсьӧдӧм да збыльмӧдӧм; 
4)  культура наследие объектъяс дӧзьӧритан дінму орган котыртӧм; 
5) дінму тӧдчанлуна культура наследие объектъяслысь, меставывса (муниципальнӧй) тӧдчанлуна культура наследие объектъяслысь, эрдӧдӧм культура наследие объектъяслысь серпас, найӧс видзӧм, наӧн вӧдитчӧм, паськыда тӧдмӧдӧм да канмуӧн дӧзьӧритӧм бӧрся канмусянь дінму дӧзьӧр котыртан да збыльмӧдан пӧрадок урчитӧм (водзӧ — культура наследие объектъяс дӧзьӧритан юкӧнын канмусянь дінму дӧзьӧр); 
6) культура наследие объектъяс дӧзьӧритан юкӧнын канмусянь дінму дӧзьӧр збыльмӧдӧм; 
7) дінму тӧдчанлуна культура наследие объект либӧ меставывса (муниципальнӧй) тӧдчанлуна культура наследие объект реестрӧ пыртӧм йылысь помшуӧм примитан пӧрадок урчитӧм; 
8) дінму тӧдчанлуна культура наследие объект либӧ меставывса (муниципальнӧй) тӧдчанлуна культура наследие объект пыдди реестрӧ объектсӧ пыртӧм йылысь либӧ индӧм реестрӧ объектсӧ пыртӧмын ӧткажитӧм йылысь помшуӧм примитӧм; 
9) дінму тӧдчанлуна культура наследие объектлысь историко-культурнӧй тӧдчанлуна категориясӧ вежӧм йылысь помшуӧмъяс примитӧм случайясын да пӧрадокын, кутшӧмъяс урчитӧмаӧсь Федеральнӧй оланпаслӧн 22 статьяса 2 пунктӧн, меставывса (муниципальнӧй) тӧдчанлуна культура наследие объектлысь историко-культурнӧй тӧдчанлун категориясӧ вежӧм йылысь помшуӧмъяс примитӧм случайясын да пӧрадокын, мый урчитӧма Федеральнӧй оланпаслӧн 22 статьяса 3 пунктӧн; 
10) дінму тӧдчанлуна культура наследие объект реестрысь киритӧм йылысь культура наследие объектъяс дӧзьӧритысь федеральнӧй органӧ шыӧдчӧм (меставывса (муниципальнӧй) тӧдчанлуна культура наследие объектъяс серти — меставывса асвеськӧдлан органкӧд, кодлӧн мутасын сулалӧ тайӧ культура наследие объектыс, сӧгласуйтӧмӧн); 
11) культура наследие объектлысь, кутшӧм оз лӧсяв федеральнӧй тӧдчанлуна культура наследие объектъяс дорӧ объектсӧ пыртан критерийяслы, историко-культурнӧй тӧдчанлуна категориясӧ дінму тӧдчанлуна культура наследие объектлӧн историко-культурнӧй тӧдчанлуна категория вылӧ вежӧм йылысь культура наследие объектъяс дӧзьӧритан федеральнӧй органлысь помшуӧм сӧгласуйтӧм; 
12) дінму тӧдчанлуна культура наследие объектлысь историко-культурнӧй тӧдчанлуна категориясӧ федеральнӧй тӧдчанлуна культура наследие объектлӧн историко-культурнӧй тӧдчанлуна категория вылӧ вежӧм йылысь культура наследие объектъяс дӧзьӧритан федеральнӧй органлысь помшуӧм сӧгласуйтӧм; 
13) воштӧм культура наследие объектсӧ федеральнӧй сьӧмкуд сьӧм тшӧт весьтӧ выльысь лӧсьӧдӧм йылысь вӧзйӧмъяс урчитан пӧрадокын сӧгласуйтӧм; 
14) дінму тӧдчанлуна культура наследие объектъяскӧд, меставывса (муниципальнӧй) тӧдчанлуна культура наследие объектъяскӧд, эрдӧдӧм культура наследие объектъяскӧд, историко-культурнӧй донаторйӧн лоысь объектъяскӧд, культура наследие объект пасъяса объектъяскӧд, а сідзжӧ му участокъяскӧд, кутшӧмъяс колӧны овмӧс вӧдитӧм вылӧ, йитчӧм историко-культурнӧй экспертизаысь мынтысян ыджда урчитан пӧрадок индӧм; 
15) Коми Республикаса канму эмбурӧ пырысь культура наследие объектъяс серти кӧртымалӧмысь кокньӧдӧмӧн мынтысьӧмсӧ да сылысь ыдждасӧ урчитӧм;
16) Коми Республика мутасын меститчӧм федеральнӧй тӧдчанлуна историко-культурнӧй заповедникъяс лӧсьӧдӧм йылысь, налысь мудоръяс да найӧс видзан режим вынсьӧдӧм йылысь культура наследие объектъяс дӧзьӧритан федеральнӧй органлысь представление урчитан пӧрадокын сӧгласуйтӧм;  
17) дінму тӧдчанлуна историко-культурнӧй заповедникъяс лӧсьӧдӧм; 
18) дінму тӧдчанлуна историческӧй овмӧдчӧминъяс лыддьӧг вынсьӧдӧм;  
19) эрдӧдӧм культура наследие объектлысь мутас мудоръяс вынсьӧдӧм; 
20) дінму тӧдчанлуна нималанін мутас мудоръясын удж нуӧдӧм дорӧ корӧмъяс, дінму тӧдчанлуна нималанін мутас мудоръясын кар стрӧитан уджаланарт дорӧ корӧмъяс урчитӧм;
21) Федеральнӧй оланпаслӧн 33 статья серти дінму тӧдчанлуна культура наследие объектъяс, эрдӧдӧм культура наследие объектъяс канмуӧн дӧзьӧритӧм, кытчӧ пырӧ: 
а) культура наследие объект пасъяса объектъяс серти канму учёт нуӧдӧм, сы лыдын эрдӧдӧм культура наследие объектъяс лыддьӧгӧ объектсӧ пыртӧм йылысь либӧ эрдӧдӧм культура наследие объектъяс лыддьӧгӧ объектсӧ пыртӧмын ӧткажитӧм йылысь помшуӧм примитӧм, эрдӧдӧм культура наследие объектъяс лыддьӧг лӧсьӧдӧм да нуӧдӧм, реестр лӧсьӧдӧм (реестр нуӧдӧм кындзи);
б) историко-культурнӧй экспертиза котыртӧм да нуӧдӧм  (культура наследие объектъяс дӧзьӧритан федеральнӧй органлысь уджмогъяс збыльмӧдӧм вылӧ колана юкӧнын историко-культурнӧй канму экспертиза котыртӧмысь да нуӧдӧмысь кындзи); 
в) культура наследие объектъяс дӧзьӧритан дінму органлысь уджмогъяс збыльмӧдӧм вылӧ колана туялӧмъяс котыртӧм;
г) культура наследие объект серти корӧмъясӧн, кутшӧмъяс лӧсьӧдӧмаӧсь Федеральнӧй оланпас серти, культура наследие объект вылӧ эмбуралан инӧд либӧ мукӧд вещнӧй инӧд дзескӧдӧм (сьӧктӧдӧм) урчитӧм;
д) Федеральнӧй оланпасӧн урчитӧм случайясын да пӧрадокын культура наследие объектъяс дӧзьӧритан зона балаяс дасьтӧм, сӧгласуйтӧм да вынсьӧдӧм (федеральнӧй тӧдчанлуна культура наследие объектъяс дӧзьӧритан зона балаяс сӧгласуйтӧмысь да федеральнӧй тӧдчанлуна нималанін мутас мудоръясын кар стрӧитан уджаланартъяс дорӧ корӧмъяс урчитӧмысь кындзи), а сідзжӧ муяс сетӧм да налысь инӧда режим вежӧм йылысь  олӧмӧ пӧртысь власьт федеральнӧй органъяслысь, Коми Республикаса олӧмӧ пӧртысь власьт органъяслысь да меставывса асвеськӧдлан органъяслысь помшуӧмъяс сӧгласуйтӧм;
е) нималанін мутас мудоръясын удж збыльмӧдӧм дорӧ корӧмъяс, нималанін мутас мудоръясын кар стрӧитан уджаланартъяс дорӧ корӧмъяс урчитӧм; 
ж) му участокӧн, кутшӧмлӧн мудоръясын эм археологическӧй наследие объект, вӧдитчан торъя режим урчитӧм;
з) культура наследие объект видзӧм могысь уджъяс нуӧдӧм вылӧ колана проектнӧй документация сӧгласуйтӧм; 
и) Федеральнӧй оланпасӧн урчитӧм случайясын да пӧрадокын культура наследие объектъяс, кутшӧмъясӧс пыртӧма реестрӧ, эрдӧдӧм культура наследие объектъяс либӧ культура наследие объект пасъяса объектъяс видзӧм сэк, кор нуӧдӧны корсьысян, проектнӧй, стрӧитан, овмӧс нуӧдан уджъяс, кутшӧмъясӧс индӧмаӧсь Федеральнӧй оланпаслӧн 30 статьяын, вӧрӧн вӧдитчӧм серти уджъяс да мукӧд удж нуӧдӧм; 
к) реестрӧ пыртӧм культура наследие объектлысь дӧзьӧритантор да татшӧм объект мутаслысь мудоръяс урчитӧм; 
л) культура наследие объектъяс вылын юӧртан гижӧдъяс да пасйӧдъяс индӧм; 
м) Федеральнӧй оланпасӧн урчитӧм случайясын да пӧрадокын культура наследие объект видзӧм серти уджъяс нуӧдӧм вылӧ могъяс да  культура наследие объект видзӧм серти уджъяс нуӧдӧм вылӧ разрешение сетӧм (археологическӧй наследие объектъяс эрдӧдӧм да туялӧм серти уджъяс нуӧдӧм вылӧ разрешениеяс (восьса листъяс) сетӧм кындзи); 
н) культура наследие объект видзӧм серти уджъяс нуӧдӧм йылысь отчётнӧй документация вынсьӧдӧм; 
о) ӧтчыдысь вит вонас культура наследие объектъяслысь, кутшӧмъяс пыртӧмаӧсь реестрӧ, серпассӧ видлалӧм да фотофиксируйтӧм сы могысь, медым найӧс видзӧм вылӧ урчитны мероприятиеяс;  
п) реестрӧ пыртӧм культура наследие объектъяссӧ, эрдӧдӧм культура наследие объектъяссӧ канмуӧн дӧзьӧритан мукӧд мероприятие, кутшӧмъясӧс нуӧдӧмыс Федеральнӧй оланпасӧн да тайӧ Оланпасӧн пыртӧма   культура наследие объектъяс дӧзьӧритан лӧсялана органъяслӧн уджмогъясӧ; 
22) федеральнӧй тӧдчанлуна культура наследие объектъяс видзӧм дорӧ корӧмъяс, федеральнӧй тӧдчанлуна культура наследие объектъяс видзӧм да наӧн вӧдитчӧм дорӧ корӧмъяс случайын, кутшӧмӧс урчитӧма Федеральнӧй оланпаслӧн 473 статьяса 4 пунктӧн, федеральнӧй тӧдчанлуна культура наследие объектъяс дорӧ сибавны позянлунӧн могмӧдан корӧмъяс (федеральнӧй тӧдчанлуна культура наследие торъя объектъяс кындзи, кодъяслӧн лыддьӧгыс вынсьӧдӧма Россия Федерацияса Веськӧдлан котырӧн), дінму тӧдчанлуна культура наследие объектъяс видзӧм дорӧ корӧмъяс,  дінму тӧдчанлуна культура наследие объектъяс видзӧм да наӧн вӧдитчӧм дорӧ корӧмъяс случайын, кутшӧмӧс урчитӧма Федеральнӧй оланпаслӧн  473 статьяса 4 пунктӧн, дінму тӧдчанлуна культура наследие объектъяс дорӧ сибавны позянлунӧн могмӧдан корӧмъяс, меставывса (муниципальнӧй) тӧдчанлуна культура наследие объектъяс видзӧм дорӧ корӧмъяс, меставывса (муниципальнӧй) тӧдчанлуна культура наследие объектъяс видзӧм да наӧн вӧдитчӧм дорӧ корӧмъяс случайын, кутшӧмӧс урчитӧма Федеральнӧй оланпаслӧн 473 статьяса 4 пунктӧн, меставывса (муниципальнӧй) тӧдчанлуна культура наследие объектъяс дорӧ сибавны позянлунӧн могмӧдан корӧмъяс урчитӧм, Федеральнӧй оланпаслӧн 476 статьяса 7 пункт серти культура наследие объектъяслӧн эмбур кутысь либӧ оланпас серти мукӧд кутысьлысь дӧзьӧритан кӧсйысьӧмъяс дасьтӧм да вынсьӧдӧм.     
23) культура наследие объектъяслӧн серпас бӧрся видзӧдӧм да дінму тӧдчанлуна культура наследие объектъяс, эрдӧдӧм культура наследие  объектъяс бӧрся пыр видзӧдӧм серти культура наследие объектъяс дӧзьӧритан дінму органса чина йӧзӧн мероприятиеяс нуӧдӧм вылӧ могъяс да сылысь форма сетан пӧрадок урчитӧм;
24) историко-культурнӧй экспертизалысь кывкӧртӧдсӧ «Ӧтуввез» юӧртан да телекоммуникационнӧй везйын культура наследие объектъяс дӧзьӧритан дінму органлӧн официальнӧй сайтӧ пуктӧм; 
25) Россия Федерацияса Веськӧдлан котырӧ Россия Федерацияса Президентлӧн нормативнӧй инӧда акт бала либӧ Россия Федерацияса Веськӧдлан котырлӧн нормативнӧй инӧда акт бала серти отзыв сетӧм,  мый серти культура наследие объектъяс видзан, наӧн вӧдитчан,  паськыда тӧдмӧдан да канмуӧн дӧзьӧритан юкӧнын олӧмӧ пӧртысь власьт федеральнӧй органъяслысь уджмогъясыс сетсьӧны  пӧрадокын, мый урчитӧма «Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь» Федеральнӧй оланпасӧн;
26) Коми Республика эмбурӧ пырысь культура наследие объектъясӧ вермытӧмъяслы овны позянлун условиеясӧн могмӧдӧм;  
27) тайӧ Оланпас серти мукӧд уджмог, а сідзжӧ уджмогъяс, кутшӧмъясӧс федеральнӧй оланпастэчас серти пыртӧмаӧсь Россия Федерацияса субъектъяслӧн олӧмӧ пӧртысь власьт органъяслӧн веськӧдлӧмӧ. 
2. Коми Республикаын культура наследие объектъяс видзан, наӧн вӧдитчан, паськыда тӧдмӧдан да канмуӧн дӧзьӧритан юкӧнын Коми Республикаса Веськӧдлан котырлӧн уджмогъяс, кутшӧмъясӧс индӧма тайӧ статьяса 1 юкӧнын, уджмогъяс кындзи, кутшӧмъяс индӧмаӧсь тайӧ статьялӧн 1 юкӧнса 3 – 5, 7, 9 – 14, 16 – 18, 22, 25 пунктъясын, збыльмӧдсьӧны Коми Республикаса Веськӧдлан котырӧн асшӧрысь либӧ наӧн уполномочитӧм культура наследие объектъяс дӧзьӧритан дінму органӧн, а сійӧ уджмогъяссӧ, кутшӧмъясӧс индӧма тайӧ статьялӧн 1 юкӧнса 26 пунктын, Коми Республикаса олӧмӧ пӧртысь власьт мукӧд уполномочитӧм органӧн.". 
5. 4 статья киритны.
6. 5 статья гижны тадзи:
«5 статья. Коми Республикаса республиканскӧй сьӧмкуд сьӧм тшӧт весьтӧ  воштӧм культура наследие объект выльысь лӧсьӧдӧм
Коми Республикаса республиканскӧй сьӧмкуд сьӧм тшӧт весьтӧ воштӧм культура наследие объектсӧ выльыс лӧсьӧдӧм йылысь помшуӧм примитсьӧ Коми Республикаса Веськӧдлан котырӧн историко-культурнӧй экспертиза подув вылын муниципальнӧй юкӧнлӧн, кодлӧн мутасын сулалӧ воштӧм культура наследие объектыс, меставывса асвеськӧдлан бӧрйӧм органкӧд сёрнитчӧмӧн, а сэк, кор выльысь лӧсьӧдӧны религиознӧй тӧдчанлуна памятник либӧ ансамбль — религиознӧй организацияяслысь видзӧдлас тӧд вылын кутӧмӧн.".
7. 6 статья гижны тадзи:
"6 статья. Культура наследие объектъяс дӧзьӧритан зонаяс
1. Культура наследие объектлысь сылӧн историческӧй гӧгӧртасын сыкӧд йитчысь мутасын видзӧм могысь Федеральнӧй оланпас серти урчитсьӧны культура наследие объект дӧзьӧритан зонаяс: дӧзьӧритан зона, стрӧитчӧмӧн да овмӧс уджӧн веськӧдлан зона, вӧр-ва ландшафт дӧзьӧритан зона.   
Культура наследие объект дӧзьӧритан зонаяслӧн колана лыдыс урчитсьӧ культура наследие объект дӧзьӧритан зонаяс проектӧн.
Культура наследие некымын объект налӧн историческӧй гӧгӧртасын ӧттшӧтш видзӧм могысь позьӧ лӧсьӧдны тайӧ культура наследие объектъяслы культура наследие объектъяс дӧзьӧритан ӧтувъя зона.
Культура наследие объектъяс дӧзьӧритан ӧтувтӧм зона лыдыс урчитсьӧ культура наследие объектъяс дӧзьӧритан ӧтувтӧм зона проектӧн. 
Эрдӧдӧм культура наследие объект дорӧ культура наследие объект дӧзьӧритан зона лӧсьӧдӧм йылысь корӧмъяс оз мыччӧдлыны. 
2. Культура наследие объект дӧзьӧритан зона мудоръяс, сы лыдын культура наследие объектъяс дӧзьӧритан ӧтувтӧм зона мудоръяс (Россия Федерацияса войтырлӧн торъя дона культура наследие объектъяс да Ставмирса наследие лыддьӧгӧ пыртӧм культура наследие объектъяс дӧзьӧритан зонаяслӧн мудоръяс кындзи), тайӧ зонаяслӧн мутас мудоръясын муӧн вӧдитчан торъя режимъяссӧ да тайӧ зонаяслӧн мутас мудоръясын кар стрӧитан уджаланартъяс дорӧ корӧмъяссӧ вынсьӧдӧ Коми Республикаса Каналан Сӧвет:
1) федеральнӧй тӧдчанлуна культура наследие объект серти культура наследие объект дӧзьӧритан зона проект подув вылын либӧ культура наследие объект дӧзьӧритан ӧтувтӧм зона проект подув вылын — Коми Республикаса Веськӧдлан котырлӧн вӧзйӧм серти культура наследие объектъяс дӧзьӧритан федеральнӧй органкӧд сёрнитчӧмӧн; 
2) дінму тӧдчанлуна культура наследие объект серти культура наследие объект дӧзьӧритан зона проект подув вылын — Коми Республикаса Веськӧдлан котырлӧн вӧзйӧм серти; 
3) меставывса (муниципальнӧй) тӧдчанлуна культура наследие объект серти культура наследие объект дӧзьӧритан зона проект подув вылын — Коми Республикаса Веськӧдлан котырлӧн вӧзйӧм серти Коми Республикаын муниципальнӧй юкӧнлӧн меставывса асвеськӧдлан органкӧд сёрнитчӧмӧн, кодлӧн мутасын сулалӧ тайӧ культура наследие объектыс. 
3. Культура наследие объектъяс, кутшӧмъяс пыртӧмаӧсь Россия Федерацияса войтырлӧн культура наследие дона объектъясӧ, культура наследие объектъяс, кутшӧмъяс пыртӧмаӧсь Ставмирса наследие лыддьӧгӧ, дӧзьӧритан зонаяслысь мудоръяссӧ, тайӧ зонаяслӧн мутас мудоръясын муӧн вӧдитчан торъя режимъяссӧ да тайӧ зонаяслӧн мутас мудоръясын кар стрӧитан уджаланартъяс дорӧ корӧмъяссӧ вынсьӧдӧ Федеральнӧй оланпас серти культура наследие объектъяс дӧзьӧритан орган. 
4. Культура наследие объект дӧзьӧритан зона проект, культура наследие объектъяс дӧзьӧритан ӧтувтӧм зона проект дасьтӧны  Россия Федерацияса Веськӧдлан котырӧн урчитӧм пӧрадокын.".
8. 7 статьяын «юкӧнын уполномочитӧм орган" кывъяс вежны "дінму орган" кывъясӧн.
9. 8 статьяын:
1) 3 юкӧнын:
а) медводдза абзацын «Культура наследие объектъяс дӧзьӧритан юкӧнын уполномочитӧм орган» кывъяс вежны «Культура наследие объектъяс дӧзьӧритан дінму орган» кывъясӧн; 
б) мӧд, коймӧд да сизимӧд абзацъясын «культура наследие объектъяс дӧзьӧритан юкӧнын уполномочитӧм орган» кывъяс лӧсялана вежлӧгын вежны «культура наследие объектъяс дӧзьӧритан дінму орган» кывъясӧн лӧсялана вежлӧгын; 
2) 4 юкӧнын:
а) медводдза абзацын «Культура наследие объектъяс дӧзьӧритан юкӧнын уполномочитӧм орган» кывъяс вежны «Культура наследие объектъяс дӧзьӧритан дінму орган» кывъясӧн; 
б) мӧд — кӧкъямысӧд абзацъясын «культура наследие объектъяс дӧзьӧритан юкӧнын уполномочитӧм орган» кывъяс лӧсялана вежлӧгын вежны «культура наследие объектъяс дӧзьӧритан дінму орган» кывъясӧн лӧсялана вежлӧгын.  
10. 9 статьяса 1 да 4 юкӧнъяслӧн 1 пунктын «культура наследие объектъяс дӧзьӧритан юкӧнын уполномочитӧм орган» кывъяс вежны «культура наследие объектъяс дӧзьӧритан дінму орган» кывъясӧн.  
11. Содтыны татшӧм сюрӧса  91 да 92 статьяяс:
"91 статья. Культура наследие объектъяслы, кутшӧмъяслӧн абу бур серпасыс, кодъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кӧртымысь кокньӧдӧмӧн мынтысьӧм урчитан пӧрадок 
1. Культура наследие объектъяслы, кутшӧмъяс пырӧны Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кутшӧмъяслӧн абу бур серпасыс (водзӧ — культура наследие объект, кутшӧмлӧн абу бур серпасыс), кӧртымысь кокньӧдӧмӧн мынтысьӧм урчитӧм йылысь помшуӧм примитӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган. 
2. кӧртымысь кокньӧдӧмӧн мынтысьӧм урчитсьӧ культура наследие объектсӧ, кутшӧмлӧн абу бур серпасыс, кӧртымалӧмӧ босьтан сёрнитчӧм кырымалан лунсянь. 
3. Культура наследие объектлы, кутшӧмлӧн абу бур серпасыс, кӧртымысь кокньӧдӧмӧн мынтысьӧм урчитан условиеяс, документъяс лыддьӧг, кутшӧмъяс колӧны сійӧс урчитӧм вылӧ, Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн кӧртымысь кокньӧдӧмӧн мынтысьӧм урчитӧм йылысь (кӧртымысь кокньӧдӧмӧн мынтысьӧм урчитӧмын ӧткажитӧм йылысь) помшуӧм примитан пӧрадок,  а сідзжӧ культура наследие объектлы, кутшӧмлӧн абу бур серпасыс, кӧртымысь кокньӧдӧмӧн мынтысян ыджда урчитӧ Коми Республикаса Веськӧдлан котыр.  

Статья 92. Объектлысь, кутшӧмлӧн эм культура наследие объектлӧн пасъяс, историко-культурнӧй донсӧ урчитӧм серти удж котыртан пӧрадок
1. Объектлысь, кутшӧмлӧн эм культура наследие объектлӧн пасъяс,  историко-культурнӧй донсӧ урчитӧм серти удж котыртӧмыс збыльмӧдсьӧ культура наследие объектъяс дӧзьӧритан дінму органӧн. 
2. Культура наследие объектъяс дӧзьӧритан дінму орган культура наследие объект дӧзьӧритан дінму органын объектсӧ, кутшӧмлӧн эм культура наследие объектлӧн пасъяс, реестрӧ пыртӧм йылысь шыӧдчӧм пасъян лунсянь 90 уджалан лунысь оз дырджык кадколастӧ котыртӧ объектлысь, кутшӧмлӧн эм культура наследие объектлӧн пасъяс, историко-культурнӧй донсӧ урчитӧм серти удж. 
3. Объектлысь, кутшӧмлӧн эм культура наследие объектлӧн пасъяс, историко-культурнӧй донсӧ урчитӧм да культура наследие объектъяс дӧзьӧритан дінму органӧн тайӧ объектсӧ туялӧм могысь лӧсьӧдсьӧ культура наследие серти научно-методическӧй сӧвет, кытчӧ корӧны учёнӧйясӧс, архитекторъясӧс, искусствоведъясӧс, краеведъясӧс да культура наследие объектъяс дӧзьӧритан юкӧнын мукӧд специалистӧс.   
Объект, кутшӧмлӧн эм культура наследие объектлӧн пасъяс, туялан пӧрадоксӧ, тӧдмӧгъяс лыддьӧгсӧ, кутшӧмъяс колӧны сы вылӧ, медым культура наследие кузя научно-методическӧй сӧвет дасьтіс объект туялан кывкӧртӧдъяс серти, кутшӧмлӧн эм культура наследие объектлӧн пасъяс,  помшуӧм сылысь историко-культурнӧй донсӧ урчитӧм могысь, урчитӧ культура наследие объектъяс дӧзьӧритан дінму орган.  
4. Объектсӧ, кутшӧмлӧн эм культура наследие объектлӧн пасъяс, эрдӧдӧм культура наследие объектъяс лыддьӧгӧ пыртӧм йылысь либӧ тайӧ лыддьӧгӧ объектсӧ пыртӧмын ӧткажитӧм йылысь помшуӧм примитӧ культура наследие объектъяс дӧзьӧритан дінму орган объект, кутшӧмлӧн эм культура наследие объектлӧн пасъяс, видлалӧм кывкӧртӧдъяс серти культура наследие кузя научно-методическӧй сӧветлӧн помшуӧм подув вылын.  Объект, кутшӧмлӧн эм культура наследие объектлӧн пасъяс, видлалан кывкӧртӧдъяс серти культура наследие кузя научно-методическӧй сӧветлысь помшуӧм дасьтан пӧрадоксӧ урчитӧ культура наследие объектъяс дӧзьӧритан дінму орган.".
12. 10 статья гижны тадзи:

"10 статья. Реестрӧ пыртӧм культура наследие объектлысь, эрдӧдӧм культура наследие объектлысь, кутшӧмлӧн эм культура наследие объектлӧн пасъяс, тыр-бурсӧ могмӧдӧм серти мераяс, кутшӧмъясӧс примитӧны корсьысян, проектнӧй, муӧн вӧдитчан, стрӧитчан, видз-му бурмӧдан, овмӧс уджъяс, кутшӧмъясӧс индӧмаӧсь Федеральнӧй оланпаслӧн 30 статьяын, вӧрӧн вӧдитчан уджъяс да мукӧд удж нуӧдігӧн, а сідзжӧ реестрӧ пыртӧм культура наследие объект, эрдӧдӧм культура наследие объект видзӧм серти уджъяс нуӧдан пӧрадок 
			    
Реестрӧ пыртӧм культура наследие объектлысь, эрдӧдӧм культура наследие объектлысь, кутшӧмлӧн эм культура наследие объектлӧн пасъяс, тыр-бурсӧ могмӧдӧм серти мераяс, кутшӧмъясӧс примитӧны корсьысян, проектнӧй, муӧн вӧдитчан, стрӧитчан, видз-му бурмӧдан, овмӧс уджъяс, кутшӧмъясӧс индӧмаӧсь Федеральнӧй оланпаслӧн 30 статьяын, вӧрӧн вӧдитчан уджъяс да мукӧд удж нуӧдігӧн, а сідзжӧ реестрӧ пыртӧм культура наследие объект, эрдӧдӧм культура наследие объект видзӧм серти уджъяс нуӧдан пӧрадок збыльмӧдсьӧны Федеральнӧй оланпас серти да Коми Республикаса оланпастэчас серти.». 
13. 101 статьяын "юкӧнын уполномочитӧм орган" кывъяс лӧсялана вежлӧгын вежны «дінму орган» лӧсялана вежлӧгын. 
14. 11 статьяын:
1) 2 юкӧнса медводдза да мӧд абзацъясын «культура наследие объектъяс дӧзьӧритан юкӧнын уполномочитӧм орган» кывъяс вежны «культура наследие объектъяс дӧзьӧритан дінму орган» кывъясӧн;

2) 3 юкӧнын:
а) медводдза абзацын «юкӧнын уполномочитӧм орган» кывъяс вежны «дінму орган» кывъясӧн; «юкӧнын уполномочитӧм орган» кывъяс вежны «дінму орган» кывъясӧн; 
б) коймӧд абзацын «юкӧнын уполномочитӧм орган» кывъяс лӧсялана вежлӧгын вежны «дінму орган» кывъясӧн лӧсялана вежлӧгын. 
[bookmark: _GoBack]	2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын, положение кындзи, кутшӧмлы тайӧ статьяӧн урчитӧма мӧд вынсялан кад.
Тайӧ Оланпаслӧн 1 статьяса 4 пунктлӧн нелямын нёльӧд абзац вынсялӧ 2016 вося тӧвшӧр тӧлысь 1 лунсянь. 
Коми Республикаса Юралысьлы, Коми Республикаса Веськӧдлан котырлы ладмӧдны ассьыныс нормативнӧй инӧда актъяссӧ тайӧ Оланпас серти. 

Коми Республикаса Юралысьлысь
могъяс недыр олӧмӧ пӧртысь			 	                С.А. Гапликов

2015 вося вӧльгым тӧлысь 5 лун

